
				এই পাতাটির মুদ্রণ সংশোধন করা প্রয়োজন। 
কাশীধামে স্বামী বিবেকানন্দ
করিতাম, এজন্য আপনার কষ্ট করিয়া এখানে আসা আবশ্যক
হইত না; যাহা হউক আপনার আজ্ঞা অবশ্য পালন করিব।”
পরদিন প্রাতে দশটা কি এগারটার সময় স্বামিজী শিবানন্দ
স্বামী এবং অপর সকলকে সঙ্গে লইয়া মহান্ত মহারাজের
মঠে যাইলেন।
জনৈক সিংহলদেশীয় বৌদ্ধ ভিক্ষুক তখন মহান্ত মহারাজের
মঠেতে অবস্থান করিতেছিলেন। তিনি স্বামিজীকে প্রশ্ন
করিলেন, “সকল ধর্মেই কি সিদ্ধ-পুরুষ আছেন?” সকল
ধমতেই যে সিদ্ধ-পুরুষ আছেন, স্বামিজী এইটি তঁাহাকে বিশেষ
করিয়া বুঝাইয়া দিলেন এবং কহিলেন, “এমন কি বামাচারী
তথ্রেতেও সিদ্ধ-পুরুষ হন, তবে গুরু মহারাজ বলিতেন যে,
পথটা অতি নােংরা। কিন্তু সে পথেতেও সিদ্ধপুরুষ হয়।”
এরূপ নানাপ্রকার কথাবার্তা হইতে লাগিল এবং বৌদ্ধ
সন্ন্যাসীও স্বামিজীর ভাব বেশ হৃদয়ঙ্গম করিতে লাগিলেন।
তাহার পর মহান্ত মহারাজজী নানাবিধ উপকরণ দিয়া স্বামিজী
ও তৎসঙ্গীদিগকে সেবা করাইলেন।
অপরাহ্রে মহান্ত মহারাজজী স্বামিজীকে এক প্রকোষ্ঠে
লইয়া গেলেন এবং তথায় তঁাহার পূর্বতন গুরুপরম্পরা
সকলের আলেখ্য দর্শন করাইয়া সকলের নাম ও গুণকীর্তন
করিতে লাগিলেন। তৎপরে একখানি গৈরিক বসন আনিয়া
স্বামিজীর পরিহিত গৈরিক বসনের উপর পরাইয়া দিলেন এবং
গাত্রেও আর একখানি গৈরিক উত্তরীয় জড়াইয়া দিলেন।

